
        
            
                
            
        

    
	З. Эрдэнэбат

	БООЛ
(Уран сэтгэмжийн өгүүллэг)

	Зохиогчийн эхээс 

	Цогт охин тэнгэр сангийн захиалгаар Цагаан бамбарууш хэвлэлийн газарт 2023 онд цахим хэлбэрт хөрвүүлэв.

	ЦАХИМ НОМЫН САН: www.e-nom.mn

	 


⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	[image: Image]

	 


БООЛ

	(Уран сэтгэмжийн өгүүллэг)

	 

	Тэр цагаас хойш хэчнээн жил өнгөрөв дөө. 

	Би хотын нэгэн буудлын газар байсан шиг санагдана. Аажим удаан тунарах хөх манан цонхоор харагдаж байсан. Би түрүүлж сэрсэн, дараа нь чи сэрсэн. Аяны замд алжаасан томчууд буудлын уртаас урт өндөр сандал дээр хурхирцгааж байсан. Сандлаас сэмхэн буугаад чи над руу торомгор хар нүдээрээ хөлөөс толгойг минь хүртэл ажин зогсоход танихгүй жаахан охин чамайг би бас л удаан харсан байх... 

	Чи над руу дөхөж ирээд:

	— Чи хэдэн настай вэ? гэхэд би:

	— Зургаан настай гэж байсан. 

	Дараа нь чи нэг гарын таван хуруу, нөгөө гарын нэг хуруугаа гозойлгон:

	— Би ийм настай гэж байсан. 

	Би чамаас:

	— Чамайг хэн гэдэг вэ? гэхэд

	— Намайг Алтанзул гэдэг гэж билээ. 

	 

	Энэ бүхэн яагаад өдий олон жилийн дараа миний ой тойнд орж ирдэг бил ээ?

	 

	Бид томчуулаас сэмхэн "оргож" гудамд гарлаа. Цардмал зам дээр машин зогссон нь бас л дуг нойрондоо байгаа шиг ажээ. Цардмал pам хөлөрч, гялалзсан цэнхэр туяатай бөнжгөр дуслуудтай болжээ. Чи тэгэхэд тоодон цэнхэр тэрлэгтэй байсан байх аа!

	Чи талбайд тарьсан гоёмсог цэцгүүдэд дөхөж очоод:

	— Энэ ямар хөөрхөн цэцгүүд вэ? Эд нар бас л унтаж байгаа даа гэж билээ. 

	Би тэр цэцгүүд рүү ойртон очиход үнэхээр унтаж байгаа юм шиг дэлбээ нь хумиастай, үл мэдэг ганхаж байв. 

	Одоо би алсын алсад далай тэнгисийг гатлан явах гэж байна. Намайг ийнхүү явах гэж байхад ой ухааны маань хаана нь байсан юм гэмээр дуртгал надаас салж өгөх шинж алга. 

	Булбарайхан цагаан гар, тормолзсон бор нүд, дэрвэгэр цэнхэр тэрлэгтэй хэвлүүхэн охин... Энэ ямар учиртай юм бол? Яагаад миний нүдэнд ингэж тодоос тод харагдаж, сэтгэлийн гүнд эмзэглүүлнэ? Чамд ямар нэгэн муу юм тохиолд оо юу?

	Би яаравчлан гудамд гарлаа. Хаа нэгтэйгээс намайг бүсгүй хүн дуудах шиг болов. Би тэр зүг хурдан хурдан...

	Үгүй ээ! Энэ бол миний алс холын замд, тэр аюултай ажилд явахын өмнөх сэтгэлийн тавгүйдэл... Намайг хэн ингэж дууддаг бил ээ?

	Ариун цээлхэн, хонгорхон дуу дахиад намайг дуудна. Энэ бол чиний дуу. Чи өдийд хаа нэгтээ яваа. Сэтгэлдээ хөтлөгдөн тэр зүүд зэргэлээ шиг юманд автан би өдөржин хотоор тэнэлээ. Орой болж, сүүдэр шиг таг дуугүй болсон хүмүүс намайг гайхсан нүдээр харж өнгөрнө. Миний хувцас хунар, царай зүс ч гэж дээ... 

	 

	Маргааш явна. Алс холын мөсөн далайгаас хөлөг онгоцоор хөвөгч мөсийг чирч ирнэ. Хайлуулна. Далайн усыг цэвэршүүлнэ. 

	 

	Тэр одоо яг миний өмнө тасалгааны голд нөгөөх дэрвэх шахсан цэнхэр тэрлэгтэйгээ зогсоно. Энэ бол хий үзэгдэл... Энэ бол солиорол. Урт удаан хугацаагаар далай тэнгист явснаас болж хий үзэгдэлд автагддаг болж! Хүнээс дутуугүй ажилладаг машинуудын дунд хэчнээн жил болов доо. Би баяртай байна. Яагаад гэвэл би энэ бүхнийг чинь ганцаараа удирддаг юм шүү дээ!

	Гэтэл энэ гэнэтийн хий үзэгдэл юу вэ? Яах гэж надаас салахгүй зовооно вэ? Аймшигтай хүйт дааж, дотор харанхуйлна. Би нөгөөх хий үзэгдлээс:

	— Чи хэн бэ? Алтанзул мөн үү?

	— Би Алтанзул байна. 

	Би давхийн хананд наалдлаа. Гар минь хөлөрч, нуруугаар түмэн жижиг хорхой гүйх шиг болов. Түүний уянгалаг, эмэгтэй хүний сайхан бүхнийг шингээсэн дуу дахин гарч:

	— Битгий олон үг ярь! Энэ аймшигт төмөр хүмүүс чамайг боолоо болгох гэж байна. Чи ердөө л машины боол болжээ гэв. 

	Хэдэн хором өнгөрөхөд тэр алга байлаа. Өглөө болж, цонхоор бүдэг цэнхэр манан хуралдаж байв. Цонхоо нээлээ. Талбай дээр ойр ойрхон гишгэдэлтэй хүүхдийн хөлийн чимээ гарав. 

	Алтанзул мөн байна! Тэр! Тэр доор алхаж явна. 

	Би галзуу юм шиг шатаар харван буув. Гудамд гарлаа. Чийг даасан цардмал зам талбай дээгүүр түүний хойноос гүйв. Амьсгаадан, ядарч унатлаа эрж хайж байхад минь гар хөл салгалан, нүдээр нулимс бүрхэж ирээд байв. 

	Би түүнийг олсонгүй... Олсонгүй...

	 

	Хавтасны зургийг : Б. Очирхуяг

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	ӨГЛӨГИЙН ЭЗНИЙ СОНОРТ

	Манай номын санд байгаа бүх номыг та хүссэн үедээ ҮНЭ ТӨЛБӨРгүй авч уншиж болно.
Аливаа ажлыг хийхэд зардал гардаг шиг уг номын санг бүтээхэд багагүй зардал гарч байгаа.
Та улам олон ном ингэж унших хүсэлтэй бол бидний ажлыг дэмжин манай номын санд НОМоор болон МӨНГӨөр хандив өргөж болно.

	Таны хандивласан мөнгө:

	— хэвлэгдсэн номыг цахим хэлбэрт оруулах,

	— цахимд оруулсан номыг ариутган шүүх,

	— цахим технологийн тоног төхөөрөмж авах,

	— цахим номын санг өргөжүүлэх,

	— цахим номын сангийн чиглэлээр судалгаа хийж, сурч байгаа оюутан судлаачийг дэмжихэд зарцуулагдана.

	Хандив өргөх данс 

	"Хаан банк"

	5027 8982 35 (төгрөг) ЦОГТ ОХИН ТЭНГЭР САН

	5027 9685 00 (доллар) Tsogt okhin Tenger san

	Qpay-гээр бол (линк)

